
ᓄᕙᐃᕝᕙ 2016



ᖃᐃᔪᒥ ᐊᑐᖅᑕᐅᓂᐅᓴᔪᑦ:

ᓯᑕᒻᒥᕐᒥᑦ, ᓄᕙᐃᕝᕙ 10

 ᐃᓕᓐᓂᐊᕐᕕᒃ ᐃᖅᑲᐅᒪᖃᑎᒌᑦᑐᑦ 9ᒥ ᐅᓪᓛᒃᑯᑦ
ᑕᓪᓕᒥᕐᒥᑦ, ᓄᕙᐃᕝᕙ 11
  
 ᐃᖅᑲᐅᒪᓇᕐᒧᑦ ᐅᓪᓗᖅ − ᐃᓕᓐᓂᐊᖅᑐᖃᔾᔮᖏᑦᑐᖅ
ᐱᖓᑦᓯᖅ, ᓄᕙᐃᕝᕙ 16

ᑐᖑᔪᐊᖓᔪᖅ ᐅᓪᓗᖅ − ᐃᓕᓐᓂᐊᖅᑏᑦ ᐃᓕᒌᑦ ᑐᖑᔪᐊᖓᔪᓂᒃ ᐊᓐᓄᕌᖅᓯᒪᔪᑦ
ᓯᑕᒻᒥᖅ, ᓄᕙᐃᕝᕙ 17
 
ᐊᖏᔪᖅᑳᕆᔭᐅᔪᑦ ᑲᑎᖃᑎᓖᑦ ᐃᓕᓴᐃᔨᓂᒃ / ᐅᖃᓕᒫᒐᕐᓂᒃ ᓂᐅᕕᐊᑦᓴᓖᑦ

  −ᐃᓕᓐᓂᐊᖅᑐᖃᔾᔮᖏᑦᑐᖅ
ᑕᓪᓕᕐᒥᖅ, ᓄᕙᐃᕝᕙ 18
 
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑐᑦ − ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᖃᔾᔮᖏᑦᑐᖅ
ᑕᓪᓕᕐᒥᖅ, ᓄᕙᐃᕝᕙ 25

ᐅᒥᙳᐊᖃᕐᓂᖅ ᐅᓪᓗᖅ
ᐊᐃᑉᐱᖅ, ᑎᓯᐱᕆ 13

ᖁᕕᐊᓱᕝᕕᒻᒧᑦ ᑕᑯᕋᓐᓈᖅᑕᐅᓂᖅ − 
6ᒥ ᐅᓐᓄᒃᑯᑦ
ᑕᓪᓕᕐᒥᖅ, ᑎᓯᐱᕆ 16
ᖁᕕᐊᓱᕝᕕᑦᓯᐅᑎᒥᑦ ᖃᓕᐹᖅᓯᒪᓂᖅ / ᑭᖑᓪᓕᖅᐹᖅ ᐃᓕᓐᓂᐊᖅᑐᑦ ᖁᕕᐊᓱᕝᕕᒻᒥᑦ ᕿᑲᕐᓇᒧᑦ − ᐅᓪᓗᕈᒻᒥᑕᕐᓇᒥᑦ ᐃᓕᓐᓂᐊᖅᑏᑦ ᐊᖏᕐᕌᔪᑦ ᕿᑲᕐᓇᒧᑦ.
ᐊᐃᑉᐱᖅ, ᔭᓐᓄᐊᕆ 3

 ᐃᓘᓐᓇᑎᒃ ᐃᓕᓐᓂᐊᖅᑏᑦ ᐅᑎᖅᑐᑦ ᐃᓕᓐᓂᐊᕐᕕᒻᒧᑦ
ᐃᖅᑲᐃᒋᐊᕈᑏᑦ
ᐃᙱᖅᑎᓄᑦ ᐅᖃᐅᑎᑦᓴᖅ: ᐃᓕᓐᓂᐊᖅᑎᓄᑦ ᑐᕌᖓᔪᖅ ᖁᕝᕙᓯᓐᓂᓕᓐᓄᑦ 3ᒥ−5ᒧᓄᑦ. ᓯᕗᓪᓕᖅᐹᒥᑦ ᑲᑎᖃᑎᒌᓛᖅᑐᑦ ᐊᐃᑉᐱᖅ, ᓄᕙᐃᕝᕙ 8 ᐅᓪᓗᕈᒻᒥᑕᕐᓇᐅᓂᖓᓂ. ᐊᖏᔪᖅᑳᕆᔭᐅᔪᓄᑦ ᐊᖏᕈᑏᑦ ᐊᖏᕐᕋᐅᔾᔭᐅᓂᐅᓴᔪᑦ.
ᓯᐊᕐᕆᔮᕐᓂᖅ: ᐱᓇᓱᐊᕈᓯᑕᒫᑦ ᐱᖓᑦᓯᕐᒥᑦ ᓯᐊᕐᕆᔮᕆᐊᖅᐸᑦᑐᑦ ᓄᑖᕐᒧᑦ ᐊᓐᓂᑭᑦᑐᕐᕕᒻᒧᑦ ᐱᒋᐊᖅᓯᒪᓕᖅᑐᖅ ᑕᕝᕙᓂ ᐊᕐᕌᒍᒧᑦ. ᓯᐊᕐᕆᔭᐅᑎᓕᒃ ᐊᒻᒪᓗ ᓂᐊᖁᕐᒧᑦ ᐋᓐᓂᕇᒃᑯᑎᒧᑦ ᐃᓕᓐᓂᐊᕐᕕᒃ ᐃᓕᓐᓂᐊᖅᑎᓄᑦ ᐊᑐᑲᐃᓇᕋᑦᓴᓂᒃ. ᐊᖏᕐᕋᑦᓯᓐᓂ ᐊᑐᖏᑦᑐᖃᖅᐸᑦ ᑕᒪᒃᑯᓂᙵ, ᐃᓕᓐᓂᐊᕐᕕᓕᐊᕈᔾᔨᖁᔪ. ᐱᖓᑦᓯᑕᒫᑦ ᐊᔾᔨᒌᖏᑦᑐᑦ ᐃᓕᓐᓂᐊᖅᑏᑦ ᓯᐊᕐᕆᔮᕆᐊᖅᐸᑦᑐᑦ. ᕚᓯᒥᑦ ᐃᓕᓐᓂᐊᕐᕕᒻᒥᑦ ᓅᖃᑦᑕᖅᑐᑦ 1:10 ᐅᓐᓄᓴᒃᑯᑦ ᐊᒻᒪᓗ ᐅᑎᕆᐊᓯᓗᑎᒃ 2:40 ᐅᓐᓄᓴᒃᑯᑦ. 
ᐆᑕᓕᕙᑦᑐᑦ: ᐆᑕᓕᕆᕙᑦᑐᑦ ᐱᒋᐊᖅᑐᕕᓃᑦ ᓯᕗᓪᓕᕐᒥᑦ ᐅᑦᑑᕝᕙ 14 ᖁᕝᕙᓯᓐᓂᓕᓐᓄᑦ 4 ᐊᒻᒪᓗ ᐅᑦᑑᕝᕙ 21ᖑᑎᓪᓗᒍ ᖁᕝᕙᓯᓐᓂᓕᓐᓄᑦ 5. ᕿᑐᕐᖓᐃᑦ ᐆᑕᓕᕆᔪᓃᖃᑕᐅᓚᖓᑉᐸᑦ ᐅᓪᓗᕈᒻᒥᑕᕐᓇᒥᑦ ᓂᕆᔭᑦᓴᒡᒋᕆᐊᓖᑦ ᓯᕙᓂᕐᓂᐅᓴᓚᐅᖅᑎᓐᓇᒍ. ᖃᐅᔨᓴᑦᓯᐊᖅᓯᐅᒃ ᑭᐴᑎᓂᐅᕙᓐᓂᐊᖅᑐᖅ ᐊᕐᕌᒍᒥ:

ᖁᕝᕙᓯᓐᓂᓖᑦ 4: ᐅᑦᑑᕝᕙ 14, ᓄᕙᐃᕝᕙ 4, ᑎᓯᐱᕆ 2, ᔭᓐᓄᐊᕆ 6, ᔭᓐᓄᐊᕆ 20, ᕕᕗᐊᕆ 3, ᕕᕗᐊᕆ 24, ᒫᑦᓯ 10, ᒫᑦᓯ 31, ᒪᐃ 12.

ᖁᕝᕙᓯᓐᓂᓖᑦ 5: ᐅᑦᑑᕝᕙ 21, ᓄᕙᐃᕝᕙ 25, ᑎᓯᐱᕆ 9, ᔭᓐᓄᐊᕆ 13, ᔭᓐᓄᐊᕆ 27, ᕕᕗᐊᕆ 10, ᒫᑦᓯ 3, ᒫᑦᓯ 17, ᐄᐳᓗ 7, ᒪᐃ 12.

ᐱᖅᑯᓯᓕᕆᓂᖅ ᐅᓪᓗᖓᑦ: ᐱᖅᑯᓯᓕᕆᓂᕐᒧᑦ ᑲᑎᒪᔨᕋᓛᑦ ᐱᒋᐊᖅᐸᓪᓕᐊᔪᑦ ᐃᓕᓐᓂᐊᕐᕕᓕᒫᒧᑦ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᓄᑦ. ᐊᕿᑦᓱᐃᓯᒪᒍᒪᔪᒍᑦ 13ᓂᒃ ᐅᐸᑦᑕᕐᕕᓂᒃ (ᐃᓪᓗᕈᓯᕆᔭᐅᔪᑦ 13) ᐃᓕᓐᓂᐊᖅᑏᑦ ᐊᓯᔾᔨᖅᑐᖃᑦᑕᕐᓗᑎᒃ ᐱᔭᕇᕋᐃᑉᐸᑕ ᐊᓯᐊᓅᖃᑦᑕᕐᓗᑎᒃ ᐅᐸᑦᑕᕐᕕᓄᑦ (15-20 ᒥᓂᑦᓯᓂ). ᑕᐃᒪᒻᒪᑦ, ᓄᓇᓕᑦᑎᓐᓂ ᐃᑲᔪᖅᑕᐅᒍᒪᒐᓗᐊᖅᑐᒍᑦ. ᐊᑐᐃᓐᓇᐅᒪᓐᓂᕈᕕᑦ ᐱᓕᕆᖃᑎᖃᕈᓐᓇᕐᓗᑎ ᐃᓕᓐᓂᐊᖅᑎᓂᒃ ᐅᖄᓚᕕᒋᒍᒃ ᓵᓐᔭ 979-6206ᒧᑦ: ᕿᓈᔪᒍᑦ ᐊᔭᒑᓲᓂᑦ, ᑕᕐᕋᓕᕆᔨᓂᒃ, ᐃᓄᐃᑦ ᐱᙳᐊᕈᓯᖏᓐᓂᒃ, ᐊᒥᕐᓂᒃ ᒪᔾᔭᓐᓂᖅ, ᐃᓄᐃᑦ ᐅᓂᒃᑲᐅᓯᖏᓐᓂᒃ, ᕿᓚᐅᔾᔭᕐᓂᖅ/ᐃᙱᕐᓂᖅ, ᑲᑕᔾᔭᕐᓂᖅ, ᑭᑦᑕᓕᕆᓂᖅ, ᒧᒥᕐᓂᖅ, ᐅᕝᕙᓗ ᐊᓯᖏᑦ. ᐱᔭᕇᕈᑎᖃᓛᕈᒪᔪᒍᑦ ᐃᓄᐃᑦ ᐊᓐᓄᕌᖏᓐᓂᒃ ᑕᑯᕋᓐᓈᑎᑦᓯᓂᕐᒥᒃ. ᑐᓴᓛᖅᑐᑦᓴᐅᕗᒍᑦ ᐃᓕᑦᓯᓐᓂᒃ.  [image: image4.jpg]



ᑭᒍᓯᕆᕕᒻᒦᖔᖅᑐᖅ: ᑭᓇᑐᐃᓇ ᑕᑯᔭᐅᕕᑦᓴᓕᐅᕈᒪᑉᐸᑦ ᕿᑐᕐᖓᒥᓄᑦ ᑭᒍᓯᕆᕕᒻᒧᑦ ᐅᖄᓚᒍᓐᓇᖅᑐᑦ 979-2947ᒧ. 





ᔫᒥ ᑕᑯᓐᓇᕐᕕᒃ ᕿᒥᕐᕈᐊᒐᓕᒃ ᑐᓴᕋᕐᓴᓂᒃ ᐃᓕᓯᕕᐅᕙᑦᑐᖅ ᐊᒻᒪᓗ ᐃᖅᑲᐃᒋᐊᕈᑎᓂᒃ ᐊᖏᔪᖅᑳᕆᔭᐅᔪᓄᑦ ᐊᑐᖅᑕᐅᓂᐊᖅᑐᓂᒃ ᖃᐃᔪᒥᑦ. ᕿᓈᒐᑦᓴᖅ ᔫᒥ ᐃᓕᓐᓂᐊᕐᕕᒃ ᑐᓴᕋᑦᓴᓂᒃ ᕿᒥᕐᕈᐊᒐᖅ ᐃᓕᔭᐅᒍᒪᒍᑦᓯ. ᐃᓘᓐᓇᑎᒃ ᑎᑎᖅᑲᐅᓯᐊᑦ ᐃᓕᔭᐅᕙᑦᑐᑦ ᐊᒻᒪᓗ ᑐᓴᐅᒪᔭᐅᒋᐊᓖᑦ ᓇᓂᔭᑦᓴᐅᒥᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦᑕ ᐃᑭᐊᖅᑭᕕᖓᓂ ᔫᒥᒧᑦ ᑐᕌᕐᓗᓯ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐃᑭᐊᖅᑭᕕᖃᕐᒥᔪᑦ ᑐᓴᐅᒪᔭᐅᓪᓚᕆᒋᐊᓕᓐᓂᒃ ᐃᓕᓯᕕᐅᕙᑦᑐᖅ. ᑕᑯᒋᐊᕆᑦᓯ!





ᔫᒥᒥᑦ ᐃᓕᓐᓂᐊᕐᕕᓐᓄᑦ ᓂᕿᒃᑯᕕᓕᒃ ᐊᓪᓚᕝᕕᐅᑉ ᓯᓚᑖᓂ. ᐃᓇᑦᓯᒋᐊᖅᑐᒍᑦ ᐃᓚᒌᓂᒃ ᑎᒍᓯᖃᑦᑕᖁᔨᑦᓱᑕ ᐅᕝᕙᓗ ᑐᓂᓯᖃᑦᑕᖁᔨᑦᓱᑕ. ᓇᑯᕐᒦᒃ ᐃᑲᔪᕐᓂᓯᓐᓄᑦ ᔫᒥᐅᑉ ᓄᓇᓕᖏᓐᓄᑦ.

